FRAMKVÆMDASTJÓRN UM VATNSVERNDARSVÆÐI HÖFUÐBORGARSVÆÐISINS

Fundargerð

Ár 2009, 10. desember kl. 12:30 var haldinn 81. fundur Framkvæmdastjórnar um vatnsvernd á höfuðborgarsvæðinu að Borgartúni 12-14. Fundarmenn Árný Sigurðardóttir, Guðmundur H. Einarsson, Árni Davíðsson og Kristín Lóa Ólafsdóttir sem ritaði fundargerð. 
Dagskrá:

1. Tillaga að breytingu á svæðisskipulagi vatnsverndar á höfuðborgarsvæðinu í landi Kópavogs.

Lagt fram bréf Skipulags- og umhverfissviðs Kópavogsbæjar dags. 15. nóvember 2009 varðandi tillögu að breytingu á svæðisskipulagi vatnsverndar á höfuðborgarsvæðinu í samræmi við 2. mgr. 14. gr. skipulags- og byggingalaga nr. 73/1997 ásamt drögum að greinargerð Mannvits verkfræðistofu varðandi breytingu á mörkum grannsvæðis vatnsverndar í landi Kópavogs dags. október 2009.

Málinu var vísað til framkvæmdastjórnarinnar til umsagnar frá heilbrigðisnefnd Hafnarfjarðar- og Kópavogssvæðis.

Eftirfarandi bókun gerð:

“Framkvæmdastjórn um vatnsvernd á höfuðborgarsvæðinu hefur farið yfir framkomið erindi varðandi tillögu að enn breyttu svæðisskipulagi vatnsverndar á höfuðborgarsvæðinu í landi Kópavogs.  Um er að ræða grannsvæði vatnsverndar nánast við brunnsvæði og núverandi vatnstökusvæði við Myllulæk í landi Reykjavíkur.  Í drögunum er fjallað um tillöguna sem breytingu eða tilfærslu grannsvæðis.  Að mati Framkvæmdastjórnar er um mikla breytingu á afar viðkæmu svæði að ræða í formi skerðingar á grannsvæði, sem í tillögu er lagt til að verði skilgreint sem fjarsvæði B.  Grannsvæðinu með þeim takmörkunum sem því fylgja varðandi notkun er ætlað að vernda viðkvæm nærsvæði brunnsvæðanna.  Á  svæðinu er þungamiðja vatnsöflunar á höfuðborgarsvæðinu.  Breyting sem þessi á svæðisskipulagi getur því ekki talist óveruleg.  Komi til breytinga þurfa þær að vera vel ígrundaðar og metnar út frá bestu fáanlegum gögnum svo ekki hljótist tjón af.

Framkvæmdastjórnin telur því að málinu eigi að vísa til samvinnunefndar um svæðisskipulag á höfuðborgarsvæðinu til meðferðar.  
Mikil ásókn er í að auka starfsemi inni á vatnsverndarsvæðinu og er nefnt í því sambandi umrædd tillaga, fyrirhugað athafnasvæði á Hólmsheiði, lagning suðvesturlína, ferðamannastaður við Þríhnúka, tvöföldun Suðurlandsvegar, breyting á deiliskipulagi Heiðmerkur m.a. með aukningu á stígagerð og veglagningu, skógrækt á svæðinu o.fl.  Öllum þessum athöfnum fylgir aukið álag sem meta þarf heildstætt.  Í drögum að greinargerð koma ekki fram rök né ástæður fyrir tillögu að breytingu á skipulagi, hins vegar kemur fram að ekki sé um matskylda framkvæmd að ræða án frekari skýringa.
Framkvæmdastjórn um vatnsvernd á höfuðborgarsvæðinu getur ekki mælt með breytingum á skipulagi innan eins sveitarfélag sem gæti sett vatnstöku annars staðar í uppnám.” 

2. Hólmsheiði fyrirhugað athafnasvæði – umsögn.

Lagt fram til kynningar bréf Heilbrigðiseftirlits Hafnarfjarðar- og Kópavogssvæðis dags. 8. desember 2009.

3. Mengunaróhapp, bílslys á Suðurlandsvegi, skammt vestan bláfjallaleiðar. Lögð fram til kynningar skýrsla Heilbrigðiseftirlits Hafnarfjarðar- og Kópavogssvæðis er varðar mengunaróhapp á Suðurlandsvegi þann 30. nóvember sl., dags. 9. desember 2009. 

